
لەنجە عەلی یەكێكە لەو هونەرمەندانەی كە ستایلێكی تایبەتی خۆی هەیە و زیاتر گۆرانییە فۆلكلۆرییەكانی 
هونەرمەندان دەڵێتەوە، بەتایبەتی گۆرانییەكانی محەمەدی ماملێ و عەلی مەردان، لە دیمانەیەكیشیدا لەگەڵ 
گوڵان باسی لە چۆنیەتی هەڵبژاردنی ئەو ستایلە كرد و لە دیمانەیەكدا ئەو كارانەشی خستەڕوو كە بەم دواییە 

ئەنجامی داون. ئەمەش دەقەكەیەتی:

لەنجە عەلی:

هونەر زۆر تەنیای كردووم 
ئەمەش باری سەختتر كردووم

*  س������تایلی ت������ۆ تایبەتە، چۆن بوو ئەو س������تایلەت هەڵب������ژارد؟ ئایا 
هەڵبژاردنی حەزی خۆت بوو بۆ ئەم س������تایلە، یاخود گونجانی دەنگت 

بوو؟
- ه������ەر هونەرمەندێك ح������ەز دەكات بە س������تایلێك دەركەوێت كە بزانێت 
نزیكە لە دەنگ و ئەدای خۆی و حەز بەو س������تایلە بكات، س������ەرەتا كە 
دەس������تم پێكرد هەستم كرد ئەم ستایلە لە من نزیكە ئەویش زیاتر ستایلی 

گۆرانییە فۆلكلۆرییەكانە.
• ئەو س������تایلە زیاتر پێویس������تی بە بوونی گرووپ هەیە، ئەمە بۆ تۆ 

زەحمەت نەبوو؟
- بە دڵنیاییەوە كاری هونەری هەمووی قورسە گۆرانی وتن بەو ستایلە 
بۆ من ئێستاش هەر زەحمەتە، چونكە پێویستی بە ئامێری رۆژهەڵاتی 
و ژەنی������اری باش هەیە و ت������ا راددەیەكی زۆریش تایبەتن، ژیانی من لە 
ئەوروپا كارەكانی قورس������تر كردووە، بەڵام ئەوە حەز و هەس������تی منە بۆ 
گۆرانی و هونەری كوردی بۆیە هەوڵمداوە بەس������ەر ئەم سەختیانەدا زاڵ 

بم.
* ئێس������تا تۆ بە ستایلی تایبەتی خۆت ناسراوی، ئایا پێشتر جگە لەو 
ستایلە گۆرانیت وتووە؟ ئەگەر گۆرانییەكت بۆ رێككەوت و بەو ستایلە 

نەبوو، دەیڵێی؟ 
- نەخێر، تا ئێستا بە هیچ شێوازێكی دیكە گۆرانیم نەوتووە و بەنیاز نیم 
لە داهاتووشدا شێواز و ستایلی خۆم بگۆڕم، چونكە هونەری گۆرانیی 
وتن ش������تێكی تایبەتە و ستایل گۆڕین كارێكی ئاسان نییە و حەز دەكەم 
ئەوەش بۆ هەموو لای������ەك روون بكەمەوە كە هونەرمەند ناتوانێت ئەمڕۆ 
لە پ������ۆپ كار بكات و س������بەی كارێكی فۆلكل������ۆری ئەنجام بدات و 

پێچەوانەكەشی هەر راستە.
* نوێكردن������ەوە و دووبارە وتنەوەی گۆرانیی هونەرمەندە نەمرەكان بە چ 

پێوەرێك هەڵدەبژێری؟
- سەرەتا پش������ت بە هەستی خۆم دەبەس������تم، هەر گۆرانییەك هەڵبژێرم 
پێویس������تە لەگەڵ هەست و نەست و ئەزموونی خۆمدا رەنگ بداتەوە بۆ 
نموون������ە گۆرانیی )هەواری خاڵی( ئەزموون و بیرەوەرییەكی زۆرم هەیە 
لەگەڵی، هەر هەندێك گۆرانی هەیە پێویس������تە بیانپارێزین و پاراستنیش 
هەر ئەوە نییە لە ش������وێنێك هەڵیگرین بۆ ئەوەی نەفەوتێ پێویس������تە بە 

ش������ێوازی نوێ و بە دەم وچاو و دەنگ و هەس������تی نوێ كاریان لەسەر 
بكەین، پەیامی من پاراستنیانە و ئەگەر زۆر باشیش ئەنجامیان نەدەین 
لان������ی كەم مافی ئ������ەو گۆرانییە نەخۆین و بە نەوەی ئێس������تا و نەوەی 

داهاتووشی بگەیەنین بۆ ئەوەی بە زیندوویی بمێننەوە.
* لە هەڵبژاردنیان كێ هاوكاریت دەكات؟

- هەمیش������ە یەكەم كەس خۆمم كە بڕیار دەدەم لەس������ەر ئەو گۆرانییەی 
دەیڵێ������م و دووبارەی دەكەمەوە كە بزانم لەگەڵ م������ن زیاتر دەگونجێ و 
دڵنیا بم لەوەی دەتوانم بە باشی بیڵێم و تێیدا سەركەوتوو دەبم و هەندێك 
جار كەس������انی تریش هاوكاریم دەكەن بۆ نموونە و لە بوونی گۆرانییەك 
ئ������اگادارم دەكەنەوە كە نزیك بێت لە دەنگ و س������تایلی من و میلۆدی 
باشی بۆ نەكرابێت دوای گوێگرتن بڕیاری لەسەر دەدەین، بەڵام بڕیاری 

كۆتایی بۆ خۆمە.
*ئەی لە گۆرانییە نویێەكان كێ هاوكاریت دەكات؟

- ئەوەی راس������تی بێت من ئێستا دەستمكردووە بە دانانی ئاواز بۆ خۆم، 
پێش������تر گرووپی )لوڕ( و كەس������انی تریش تا راددەیەك یارمەتییان داوم، 

بەڵام هەوڵ دەدەم لە داهاتوودا زیاتر پشت بە ئاوازەكانی خۆم ببەستم.
* پێوەندییەكی بەهێز لەنێوان لەنجە و هونەرمەندانی نەمر )محەمەدی 
ماملێ و عەلی مەردان( هەیە، چ ش������تێك ل������ەم دوو هونەرمەندە زیاتر 

سەرنجی راكێشای و خۆت لە كامیان نزیكتر دەبینیەوە؟
- شتێكی حاش������اهەڵنەگر هەیە كە نكۆڵی لێناكرێ، ئەویش ئەوەیە كە 
ئ������ەم دوو هونەرمەندە بە دوو پای������ە و كۆڵەگەی هەرە گرنگی هونەری 
ك������وردی دادەنرێن، لە ب������واری مقاماتەوە من بە تەح������ەدداوە دەیڵێم كە 
ئەوەی هونەرمەن������د عەلی مەردان كردوویەتی، هی������چ هونەرمەندێكی 
رۆژهەڵاتی ناوەڕاست لە نەتەوەكانی تریش نەیتوانیوە بیكەن. مامۆستا 
محەمەدی ماملێ بە شێوەیەكی جیاوازتر كۆڵەگەی مێلۆدی كوردییە 
و ئەوەن������دە كاری ل������ە مێلۆدی كوردی كردووە، ك������ە زۆر كەم مێلۆدی 
فۆلكلۆر و كلاس������یك هەیە كە شوێن پەنجەی ماملێی پێوە دیار نەبێت، 
ل������ە هەموو ئەمانەش گرنگتر، ماملێ تا بڵێی مرۆڤێكی نەتەوەپەروەر و 
نیش������تمانپەروەر و خاكپەروەر و خاوەن هەستێكی بێ وێنەی نەتەوایەتی 
بوو، رەنگە ئەم لایەنەی ماملێ زیاتر كاریگەریی لەسەر من جێهێشتبێت 
و هەمیشە ئەستێرەیەكی دیار و درەوشاوەیە لە كارەكانی مندا و بەردەوام 

مامۆستا محەمەدی ماملێ بە 
شێوەیەكی جیاوازتر كۆڵەگەی 
مێلۆدی كوردییە و ئەوەندە 
كاری لە مێلۆدی كوردی كردووە، 
كە زۆر كەم مێلۆدی فۆلكلۆر و 
كلاسیك هەیە كە شوێن پەنجەی 
ماملێی پێوە دیار نەبێت

هیچ لە گۆرانییەكانم نییە 
كە رەنگدانەوەی ژیانی خۆم 
نەبێت، هەموو گۆرانییەكی 
من مەبەستێكی تایبەتی لە 
پشتەوە هەیە، هەست و نەست 
و بیرەوەری جوان و ناخۆشی 
تێدایە

شتی نوێی لێ فێر دەبم، بۆیە من تا راددەیەك زیاتر لە هونەری ماملێوە 
نزیكترم. 

* زۆر لە هونەرمەندان باس لەوە دەكەن كە یەكێك لە كارە هونەرییەكانیان 
یان چەند كارێكیان گوزارش������ت لە ژیانی تایبەتی خۆیان دەكات، هیچ 
ل������ە گۆرانییەكانت باس لە ژیانی تایبەت������ی تۆ دەكەن یان رەنگدانەوەی 

ژیانی تۆ بێت؟
- هیچ لە گۆرانییەكانم نییە كە رەنگدانەوەی ژیانی خۆم نەبێت، هەموو 
گۆرانییەكی من مەبەستێكی تایبەتی لە پشتەوە هەیە، هەست و نەست 
و بیرەوەری جوان و ناخۆشی تێدایە، بۆیە دەڵێم هەموو گۆرانییەكانم سەد 

دەر سەد گوزارشت لە هەست و نەستی من دەكەن.
* بەڵام كامەیان زیاتر تەواو رەنگدانەوەی ژیانی تۆ بووە و ویستووتە 

چ پەیامێك لە رێگەی ئەم گۆرانییەوە بگەیەنی؟
- هەواری خاڵی، بەڵام زۆر س������ەختە بۆ من ئێس������تا پێتان بڵێم 
پەیامی من چی بووە لە پەنای ئەو گۆرانییە، خودی تێكستی 
گۆرانییەكە كە مامۆستا هێمن موكریانی دایڕشتووە، مانای 
زۆری هەیە و دەكرێ بەشێكی ژیانی من هەمیشە )هەواری 

خاڵی( بووبێت.
* ژیانی هەندەران و هاوسەرێتی و كاری هونەری ئەمانە 

هەموویان بە یەكەوە باری ژیانیان سەخت نەكردووی؟
- بێگومان زۆر زۆر س������ەختە بۆ كەسێك كە سەرقاڵی 
هونەر نەبێت، رەنگە ژیانی زۆر باشتر لە من بگوزەرێت، 
جگە لەوە كە هونەر دنیایەك جوانی بە من بەخش������یوە 
و ه������ەر هیچ نەبێت توانیومە ل������ە رێگەی دەنگمەوە 
گوزارش������ت لە هەس������ت و ناخی خۆم و تا راددەیەك 
نەتەوەكەشم بكەم، بەڵام س������ەرەڕای ئەمانە هونەر 
زۆر تەنیای ك������ردووم ئ������ەم تەنیاییەش بۆخۆی 

سەختییەكە.
* لەب������ەر بارودۆخ������ی تایبەت������ی ئێس������تای 
كارەكانی  هونەرمەندان  زۆربەی  كوردس������تان 
خۆیان راگرتووە، یان تەنیا سروود و گۆرانی 
نیش������تمانییان بڵاوك������ردەوە، بۆچی تۆ لەو 
كاتەدا خەریك������ی بڵاوكردنەوەی بەرهەمی 

نوێی؟
- ئ������ەو كارە بە رێكەوت نەب������ووە، بەڵكو 
بە مەبەس������تەوە ئەو كارەم كردووە، دواجار 
كە گەڕامەوە كۆنس������ێرتێكم ئەنجامدا كە 

داهاتەكەی ب������ۆ ئاوارەكانی ش������نگال بوو، 
ك������ە توانیم بڕە پارەیەكی ب������اش كۆبكەمەوە. 
زۆربەی هونەرمەندان خەریكی سروودوتن بوون، 
هەس������تم كرد بەهۆی ئەو بارودۆخە تایبەتەی 
ب������ەرەو كزی  كوردس������تانەوە هونەری كوردی 
دەڕوات و دوژمنانی كوردیش بە هێرشەكانیان 
مەبەس������تیانە كەلتووری ئێم������ە لاواز بكەن و 
خۆش������ییەكانمان لێ تاڵ بك������ەن، منیش بەو 
بەرهەمانەی پێشكەش������م كردوون مەبەستم ئەوە 
بووە رێگە نەدەین ئەم پەردە رەشە دامانپۆشێ و 
بۆیان بسەلمێنین كە ئێمە هەین، ئەگەر رۆژانە 
سەدان ش������ەهیدیش بكەینە قوربانی ئەم خاكە 
كۆڵ نادەین، ئەوان چیدەكەن، با بیكەن، ئێمەش 
خەریكی هونەر و كەلتووری خۆمان دەبین كە 

ناسنامەی ئێمەیە.

لە سەرتاسەری دنیا بە سەدان هەزار كەس خەون بە پلە و پایە و كاری خانمە گۆرانیبێژی ناسراوی ئەمریكی برێتنی سپێرزیەوە 
دەبینن، بەڵام پێدەچێت ئەو خۆی بەم كارەی رازی نەبێت و لەم رووەوە برێتنی ئەو كارەی كە خەونی پێوە دەبینێت ئاشكرا كرد و 
بۆ هەموو لایەك س������ەیرە و باوەڕ ناكەن كە هونەرمەندێك لە ئاس������تی برێتنی بێت و بە كاری خۆی رازی نەبێت كارێكی 

دیكە هەڵبژێرێت كە پێویستی پێی نییە.
برێتن������ی رایگەیاند كە خ������ەون بەوەوە دەبینێت رۆژێك ل������ە رۆژان بتوانێت 
منداڵەكانی براد بیت و ئەنجلین������ا جولی بەخێو بكات برێتنی لەم 
بارەیەوە لە لێدوانێك������ی بۆ ماڵپەڕی)E! Online( دووپاتی 
كردەوە كە هەس������ت دەكات هەموو كاتەكانی لەگەڵ خانەوادەی 
براد و ئەنجلینا بەس������ەر بەرێت تەنانەت ئەگەر پێویست بێت لە 
ماڵی������ان بژیت و منداڵەكانیان پ������ەروەردە بكات و لەم بارەیەوە 
وتی: جارێكیان خانەوادەی برادم بینیوە و هیواخوازم جارێكی 

دیكە بیانبینم و حەز دەكەم منداڵەكانیان پەروەردە بكەم.
ئێس������تا براد و ئەنجلینا خاوەن ش������ەش منداڵن. لە بارەی 
سەختيی پەروەردەكردنی ش������ەش منداڵ برێتنی وتی: 
رەنگە ئەمە ب������ۆ هەندێك كەس وابێت، بەڵام من چێژ 

لەم كارەم وەردەگرم و هیوای بۆ دەخوازم.

خەونە سەیرەكەی برێتنی چییە؟

ئەگەر بە رواڵەتەوە س������ەیری ژیانی كەسایەتییە ناودارەكان بكەین، رەنگە زۆر سەرنجڕاكێش 
بێت و وای لێك بدەینەوە كە ئەوان چێژ لە ژیان وەردەگرن بەش������ێوەیەكی جیاواز و رەنگە 
زۆر جار ئیرەییش������یان پێ ببەین، بەڵام لە ناوەڕۆكدا وا نییە و دوور نییە ژیانی كەسانی 

ئاسایی زۆر لە ژیانى ئەكتەرە ناودارەكان خۆشتر بێت.
زۆر لە ناوداران بەتایبەتی ئەكتەرەكان باجێكی زۆر قورس������ی ناوبانگ دەدەن و لە زۆر 
بێبەش دەكرێن و بەردەوام ماندوو و شەكەتن و بە دەست گرفتی تەندروستی و دەروونی و 
دڵەڕاوكێوە دەناڵێنن، ڤیدیا بالانی ئەستێرەی سینەمایی هیندستان بەم دواییە بەردەوام 
سەردانی كلینیكی پزیشكێكی دەروونی كردووە بۆ ئەوەی یارمەتی دەروونیی بدات 
ل������ە پروپاگەندەكردن بۆ فیلمە نوێیەكەی كە بە بڕی������ار وایە بەم نزیكانە نمایش 

بكرێت.
لەم بارەیەوە ڤیدیا لە میانەی بەرنامەی ئالتوك ش������ۆ وتی: )هاماری 
أدهوری كاهانی( نوێترین فیلمی منە و پێشبینی سەركەوتنیشی 
لێدەكەم، بەڵام هەست بە ترسێكی زۆر دەكەم، بۆیە بۆ یەكەم 
جار سەردانی پزیش������كێكی دەروونیم كرد، تاكو یارمەتیم 

بدات بۆ رزگاربوون لەو ترسەی كە تووشی هاتووم.
لەم فیلمە نوێیەیدا ڤیدیا رۆڵی كە گوڵفرۆشێك دەبینێت 
كە لە هۆتێلێك كار دەكات، هەروەها ئەكتەری ناس������راوی 
هیندی عمران هاشم رۆڵی پاڵەوان دەبینێت شان بە شانی 

فیدیا.

ڤیدیا ترسی لە سەركەوتنی فیلمەكەی هەیە

لە لوبنان زۆربەی ئەس������تێرەكانی بواری گۆرانی و موزیك و مۆدێلەكان كە لە سەر ئاستی عەرەبی و جیهانی ناوبانگێكی 
زۆریان پەیدا كردووە، هەوڵ دەدەن روو لە بواری نواندن بكەن، یاخود بەرهەمهێنەر و دەرهێنەرەكان هەوڵ دەدەن سوود لە توانا 

و ئاستی جەماوەرییان وەربگرن و لە كارەكانیاندا بەشداری بكەن، رۆڵی نواندنیان پێشكەش دەكەن. 
هەندێك لە ئەستێرەكان سەركەوتنی گەورە بە دەست دەهێنن و سنووری لوبنان دەبەزێنن و هەندێكی دیكەشیان دوای چەند 

كارێك واز دەهێنن و لە نواندن دووردەكەونەوە. 
نانسی عەجرەم كە لە بواری گۆرانی و میوزیك سەركەوتنی بێ وێنەی بەدەستهێناوە و خاوەن جەماوەرێكی زۆرە، پێدەچێت 
س������ەركەوتنی هەیفا وەهبی و میریام فارس و چەندانی دیكە كاریگەریی لێی كردبێ، بۆیە ئێس������تا بیر لە نواندن دەكاتەوە و 
لەم بارەیەوە رایگەیاندووە كە لە سەرەتای ساڵی داهاتووە روو لە بواری نواندن دەكات، بۆ ئەم مەبەستەش پێوەندی بە چەند 

بیرۆكەی چەند زنجیرە درامایەكی پێشكەش بكەن كە تێیدا رۆڵی سیناریس������تێكەوە كردووە بۆ ئەوەی 
میسری  ببینێ������ت و هەركاتێك س������یناریۆیەكی هەڵبژارد لەگەڵ كەس������ایەتییەكی 

كۆمپانیای������ە  دادەنیشێت كە كارەكەیان پێشكەش كردبوو بۆ ئەوەی ئ������ەو 
زنجیرەكە  رەمەزانی هەڵبژێرێت تاكو تیمی  ل������ە 

و  ت������و ها ا بێت د ئامادە 
كێبڕكێ  ن بۆ  د ك������ر
ڵ  گ������ە ە لە نجی������ر ز
ن  كا ما ا ر دیكە.د

سەلیم مودەریسی بە
)هەزار مێرد( توندوتیژی دژ 
بە ئافرەتان دەخاتەڕوو

زۆر  فیلمی درێژ و كورت و زنجیرە دراما دەربارەی تووندوتیژی خێزانی بەرهەمهێنراون، هەروەها 
فیس������تیڤاڵی تایبەتیش بۆ ئەم مەبەس������تە س������از كراون بە ئامانجی رێگەگرتن لەو دیاردە 

نەگریسە و خەڵاتی جیهانیشیان بەدەستهێناوە.
سەلیم مودەریسی كە دەرهێنەرێكی رۆژهەڵاتی دانیشتووی وڵاتی كەنەدایە 
ئێس������تا خەریكی فیلمێكی نوێیە بە ناوی )ه������ەزار مێرد( كە ئەم 

كێشەی كوشتنی ئافرەتان بە شێوازێكی جیاواز دەخاتەڕوو.
س������ەلیم لە دایكبووی ش������اری پیرانش������اری کوردستانی 
ڕۆژهەڵات������ە. لە س������اڵی ٢٠٠٦ ەوە لە كەن������ەدا دەژی 
 NEW WAVE  و ل������ە س������اڵی ٢٠١١ کۆلێ������ژی
PRODUCTION ش������اری تۆرنتۆ تەواو کردووە. 
لەو کاتەوە دەستیکردووە بە دەرهێنانی کورتە فیلم 

و نووسینی چەند سینیاریۆ بۆ فیلمی درێژ.
دەربارەی فیلمی ه������ەزار مێرد دەڵێ:  فیلمی 
س������ینەمایی هەزارمێرد گێڕانەوەی یەکێک 
لە کێش������ە س������ەرەکییەکانی کوردستان و 
توندوتیژییە  کە  ناوەڕاس������تە  ڕۆژهەڵاتی 
دژی ئاف������رەت و کوش������تنی مرۆڤ������ە لە 
س������ەر ش������ەرەف. وپێموایە تەنیا ئافرەت 
قوربانی ئەم كێشەیە نییە بەڵكو رەگەزی 
نێریش بەشێوازی جۆراجۆر قوربانیی ئەم 

كێشەیەیە.
 س������ەبارەت بە جیاوازی ئەم فیلمە لەگەڵ 
فیلمەكانی تر ك������ە لەم رووەوە بەرهەمهێنراون 

سەلیم دەڵێ:
ئەو کێشە لە سەرەتای مێژووەوە هەبووە و ئێستاش 
بەردەوامە. بۆ ئامادەكردنی ئەو كەشوهەوا مێژووییە 
پێویست بوو سوود لە هەموو تایبەتمەندییەكان سەردەمی 
پێش������وو وەربگرین و جلوبەرگ یەکێکە لە سەرەكیترین ئەو 
ش������تانەی كە پێویست بوو پشتگوێی نەخەین و گرنگییەكی 
زۆری پێ بدەین ڕاس������تە جلوبەرگی کوردی تایبەتمەندێتی خۆی 
هەیە كە كورد پێی ناس������راوە، بەڵام لە هەم������ان كاتدا بە درێژایی 
مێ������ژوو گۆڕانكاری������ی بەس������ەردا هاتوو. پێش������تر چەند فیلمی 
مێژوویی کوردیم دیبوون کە جلوبەرگەکانیان هی ئێستا بوون. 

و لەبەر ئەوەی حەزم دەكرد لە رووی جلوبەرگەوە مۆركێكی 
مێژوویی پێوە بێت و نەبێت ش������تێكی دووبارە وەك ئەوەی ئێستا 

هەیە هەوڵمدا تایبەتمەندییەكی پێ ببەخش������م ئەمەش كارەكەی من 
زۆر زەحمەتتر كرد .

مودەریسی كوشتنی ئافرەتان و بوونیان بە قوربانی دابونەریتە كۆمەڵایەتییەكان 
بە هۆكاری س������ەرەكی دانانی ئەم بیرۆكەیە دەزانێ������ت و دەڵێ: هەزارمێرد واتە 

خانی هەزارمێرد، لەبارەی بیرۆكەی فیلمەكەش، ئێمە ڕۆژانە گوێبیس������تی هەواڵی 
کوژران������ی ئافرەتان دەبین بە هۆی ئەو کێش������ەیەوە و تەنیا لەب������ەر ئەوەی پابەندین بە 

دابونەریتی كۆمەڵایەتی دواكەوتوو و زۆر جار وەكو مرۆڤ س������ەیری ئافرەت ناكرێ كە 
هەمان مافی پیاوی هەیە.

ه������ەر فیلمێكی بەتایبەتی ئەگەر لەو جۆرە بابەتانە بێت كە )هەزار مێرد( دەیخاتە روو ئامانج 
و پەیام������ی تایبەتی هەیە و دەیەوێ بە كۆمەڵگای بگەیەنێت، لەم بارەیەوە س������ەلیم دەڵێ: ئێمە 

چیرۆکێک دەگێڕینەوە. هەوڵمان داوە بێ لایەنانە کێشەکە شی بکەینەوە. بینەر دەتوانێ خوێندنەوەی 
خۆی هەبێ، هەزارمێرد هەوڵ دەدا س������ەرنجی بینەری بیانی بۆ وڵاتێک ڕابکێش������ێ کە مێژوو و 

کەلتوور، جلوبەرگ و مووزیکی تایبەت بە خۆی هەیە، تەنانەت هەڵسوکەوتی مرۆڤەکانیشی تایبەت 
بەخۆیەتی.، بەڵام وڵاتێكە ئێستاشی لەگەڵدا بێ لە سەر نەخشەی دنیا وەك دەوڵەتێك بوونی نییە. 

لە س������یناریۆ و دەرهێنانی هەزارمێرد دا هەوڵ دراوە چیرۆکێکی کوردی بە ش������ێوازە س������تانداردەکانی 
س������ینەمای جیهانی بگێڕدرێتەوە. ڕەنگە ئەوە وا بکا کە جگە لە بینەری کورد، بینەرانی بیانیش چێژی 

لێوەرگرن و پەیوەندی لەگەڵ بەرقەرار بکەن.
لەبارەی شێوازی كاركردن لەم فیلمەدا سەلیم دەڵێ لە وڵاتە پێشکەوتووەکاندا لە هەموو بوارە هونەرییەکان لە 
سینەما ڕا بگرە تا ڕۆمان و موزیک، وێڕای پاراستنی ئاستی هونەری، حیساب بۆ ئەوە دەکرێ کە بینەر 
چێ������ژ لە بەرهەمەکە وەرگرێ. چونکە ئەوە بینەرە کە ب������ەو پارەیەی کە دەیدا و بەو کاتەی کە بۆ بینینی 
تەرخانی دەکا، هەزارمێرد هەوڵی داوە ئەوە ڕەچاو کردبێ، کە ئەم ڕوانگەیەش بۆ سینەمای کوردی شتێکی 
نوێیە ئێمە تەئکیدمان لە س������ەر س������ینەمایەک هەیە کە مافی بینەر دەپارێزێ. یانی لە هەموو تەکنیکەکە 
باوەکانی سینەما کەڵک وەردەگرێ بۆ ئەوەی بینەر ڕازی بکا. کارەکتەری بەهێز، یانی کەسێک کە زیاتر 

ئەهلی کردەوەیە تا قسە، دیالۆگی کەم و خۆماڵی
لە بارەی جیاوازی ئەم كارەش لەگەڵ كارەكانی پێش������ووی دەڵێ: هەر کارێکی هونەری تایبەتمەندیی خۆی 
هەیە و ئەوەش وا دەکا کە بەراوردکردنیان س������ەخت بێ. پێموایە یەکێ������ک لە تایبەتمەندییەکانی هەزارمێرد 

لەوەدایە کە هەوڵی داوە مافی بینەر بپارێزێ.

